
Извештај за трговијата со луѓе 2011 

 

МАКЕДОНИЈА (Ниво 1) 

 

Македонија е извор, дестинација и транзитна земја за трговија со мажи, жени и деца за 

секс и принудна работа. Македонски жени и деца се шверцуваат внатре во земјата. 

Жртвите од странство коишто се предмет на присилна проституција или принудна работа 

во Македонија може да потекнуваат од Албанија, Бугарија, Србија и Косово. 

Македонските жртви и жртвите кои транзитираат низ Македонија се подложени на 

принудна проституција или принудна работа во Југо-централна и Западна Европа. Децата, 

вклучувајќи ги етничките Роми, се подложени на принудно питачење по улиците и на 

јавните плоштади. 

Македонски мажи се предмет на присилна работа во рамките на регионот. Сите жртви на 

трговија идентификувани во 2010 година од страна на владата беа домашни државјани. 

Според  извештајот на Националниот известувач против трговијата со луѓе и шверц од 

2010 година, сегашниот профил на обвинетите за трговија со луѓе првенствено вклучува 

сопственици на барови, ноќни клубови и мали хотели, како и таксисти, клубски 

исфрлувачи и врбувачи на танчари. 

Владата на Република Македонија целосно ги исполнува минималните стандарди за 

елиминација на трговијата со луѓе. Владата направи значајни чекори во своите напори за 

спроведување на законот за борба против трговијата со луѓе, кривично гонејќи зголемен 

број на  сторители како и поднесувајќи обвинение и осудувајќи официјално лице за 

соучество во трговија со луѓе во 2010 година. Владата идентификуваше зголемен број 

жртви на трговија со луѓе и, во февруари 2011 година, отвори засолниште за домашни 

жртви на трговијата. Сепак, владата на Република Македонија допрва треба да  постигне 

сеопфатен пристап кон трговијата со луѓе којшто е фокусиран на жртвите. Примената на 

проактивни постапки на идентификација кај локалната полиција и останатите кои се на 

првата линија, остана како проблем. Точното идентификување на случаите на трговија со 

луѓе  и неразликувањето на трговијата со луѓе од други криминални активности 

продолжува да биде проблем, со што се зголемува  ризикот дека неидентификуваните 

жртви на трговија со луѓе и понатаму ќе се соочуваат со експлоатација или депортација и 

нема да ја исползуваат помошта. 

Препораки за Македонија: Да се оебзбедат  сеопфатни услуги како што се засолниште 

и реинтеграција кои ќе им бидат на располагање на македонските и странските жртви; 

Невладините организации мора да бидат финансирани и активни партнери во 

обезбедувањето на услуги за жртвите и нивната реинтеграција; да се обезбедат повеќе 

стимулации за странските жртви на трговија со деца и возрасни за да останат во 

Македонија доволно долго за да помогнат при изведувањето на нивните трговци пред 

лицето на правдата; да се развие стручна помош за мажите и малечките деца кои се 



жртви на трговија; да се зајакне партнерството со невладините организации и другите 

фактори на граѓанското општество на полето на спроведувањето на законот за да се 

помогне во здобивањето доверба кај потенцијалните жртви; да се покаже значителен 

напредок во идентификувањето на странски и домашни жртви на трговија со луѓе преку 

обезбедување проактивен скрининг на непријавените  работници во угостителските 

објекти, баровите, ноќните клубови, градежните и земјоделските сектори, за да се 

откријат индикатори на принудна работа и присилна проституција; единицата за борба 

против трговија со луѓе да  продолжи со работата надвор од Скопје за да се откријат деца 

и возрасни жртви на трговија со луѓе низ целата земја; да се продолжи со обезбедување 

стручност за борба против трговијата со луѓе кај социјални работници; да се обезбеди 

соодветна обука кај службите за спроведување на законот за тоа како да комуницираат со 

децата жртви,  без да ја влошат нивната емоционална или психолошка траума;  и да се 

продолжи  интензивно со истражување, гонење, осудување и казнување на трговците, 

вклучувајќи ги и службените лица соучесници во трговијата, додека за жртвите да се 

обезбедат сите законски и човекови права. 

 

Обвинителство 

Владата на Република Македонија постигна значителен напредок во спроведувањето на 

својот закон против трговијата со луѓе во текот на извештајниот период. Владата  

забранува сексуална и трудова трговија со Член 418 (а) и (г) од  кривичниот законик од 

2004. Минималната казна пропишана за трговија со луѓе е четири години затвор, и е 

доволно строга и пропорционална со казните кои се пропишани за други тешки кривични 

дела, како што е силувањето. Владата заврши вкупно три истраги за трговија со луѓе во 

2010 година, при што уапси 25 осомничени во врска со овие случаи. 

 

Во 2010 година, македонските судови осудија 21 прекршител за трговија за проституција,  

што е за пофалба со оглед на бројката од нула пресуди во 2009 година. Девет од овие 

прекршители беа осудени според владиниот закон против трговијата со луѓе. Казните се 

движеа од четири до 8,5 години затвор. Македонскиот закон спречува казни од 

почетокот, додека жалбениот процес не е завршен; властите потврдија дека од 21 осуден, 

седуммина се во моментов во затвор, а четворица се во домашен притвор. Владата 

енергично поднесе обвинение за соучество на државни службеници во трговијата, па 

еден полициски службеник го осуди на 8,5 години затвор за олеснување на трговија за 

проституција на две деца, со што постави значаен пример во регионот како се решава 

соучеството од страна на официјални лица.  

Заштита 

Владата на Република Македонија го подобри својот капацитет за заштита на домашните 

жртви на трговија со луѓе преку отворање и финансирање на засолниште за домашни 

жртви во февруари 2011 година. Владата објави дека во 2010 година идентификувала 12 

жртви на трговија, што претставува зголемување споредено со седумте жртви 



претходната година; иако е сè уште помалку споредено со 15 идентификувани жртви во 

2008 година. Владата применуваше проактивни техники на идентификација преку 

нејзините стандардни оперативни процедури (СОП), но регионалните експерти забележаа 

континуирани проблеми со нивното спроведување во практика, делумно поради честите 

промени во позициите на државните службеници и полицајците кои работат на случаи на 

трговија со луѓе и жртви. Локалните експерти ги истакнаа тековните проблеми со 

идентификација  на жртвите, особено кај локалната полиција која не успева да ги 

идентификува жртвите на трговија со луѓе кога истражува и открива други кривични 

дела, како проституција или сексуална злоупотреба, ризикувајќи можно казнување на 

жртвите во Македонија за кривични дела извршени како директен резултат на фактот 

што се предмет на трговија или пак жртвите не ја добиваат заштитата и рехабилитација 

која им следува со законот против трговија со луѓе. Сепак, владата презеде чекори за 

воспоставување на суб-национални комисии за подобрување на имплементација на СОП 

на локално ниво. 

Владата продолжи целосно да ја финансира канцеларијата за Националниот механизам за 

прифаќање, одговорна за прифаќање и заштита на жртвите; една НВО во својот извештај 

ја истакна ефективната координација и соработката во идентификувани случаи на 

трговија. Владата продолжи со добрата практика на доделување на заштитник на секоја 

жртва на трговија со деца за да им помогне во обезбедување на континуирана нега и 

воспоставување доверба. Владата, сепак, не обезбеди одржливо финансирање за оваа 

услуга. 

Владата продолжи да работи на прифатниот центар за странски мигранти и жртви на 

трговија; мигрантите и жртвите на трговија беа физички одделени едни од други и 

потенцијалните жртви на трговија на луѓе од странство ја добија истата заштита и 

советување како македонските жртви. На потенцијалните жртви на трговија на луѓе од 

странство не им беше дозволено да го напуштат засолништето, иако им беа понудени 

привремени дозволи за престој за соработка во гонењето на трговците со луѓе, кои, 

доколку ги прифатеа, ќе им беше овозможено неограничено движење, како и помош и 

вработување, бенефиции и трансфер на ново домашно засолниште. Во 2010 година, 

властите прифатија 15 странските жртви за кои се претпоставуваше дека се од Албанија, 

Бугарија, и Србија до нејзиниот прифатен центар, и им обезбедија грижа и помош за 

време на нивниот престој. Сепак,поголемиот дел од жртвите не престојуваа во 

прифатниот центар подолго од 10 дена, претпочитајќи да се вратат во нивните матични 

земји. Од 2007 година кога беше донесена привремена дозвола за престој за странски 

жртви на трговија со луѓе, ниту една дозвола не е издадена, што укажува на слабости во 

тековната имплементација и одредбите за употреба на привремени дозволи за престој. 

 

Владата имаше повеќе успех во убедувањето на домашни жртви да помогнат во при 

изведувањето на нивните трговци пред лицето на правдата: во 2010 година, 10 жртви на 



трговија од Македонија им помогнаа на службите за спроведување на законот во 

истрагата. Македонските власти им нудеа легални алтернативи на странските жртви пред 

заминување во земјите, каде што можат да се соочат со одмазда или тешкотии, со период  

за размислување од два месеци и дозвола за престој од шест месеци, но сепак, како што 

е наведено погоре, ниту една странска жртва не избра да прифати дозвола за престој во 

Македонија. 

 

Превенција 

Владата на Република Македонија ги продолжи своите напори во борбата  против 

трговијата со луѓе во текот на период на извештајот. Националната комисија продолжи со 

спроведување на својот Национален акциски план за трговија со луѓе за 2009-2012, со 

вкупен буџет на 550.000 $; планот содржи детални директиви за финансирање на секое 

одговорното министерство. 

 

Таа продолжи да спроведува јавни кампањи против трговијата со луѓе во соработка со 

невладините организации, вклучително и во средните училишта во градот Битола, која 

беше идентификувана како особено високо ризична за трговија со луѓе. Владата, исто 

така финансираше НВО во Струга која за цел требаше да ги има ранливите учениците од 

селата во југозападна Македонија, во близина на албанската граница. Националната 

комисија продолжи да ја емитува кампањата на ИОМ "Купувај одговорно" на државната 

телевизија, како дел од кампањата чија цел беа потрошувачите и  побарувачката за 

производи произведени со принудна работа. Во декември 2010 година, Националниот 

известувач на владата го објави вториот годишен извештај за трговија со луѓе и шверц на 

луѓе за Македонија. Во извештајот се содржани повеќе сеопфатна препораки од 

извештајот на претходната година, но му недостигаа ригорозна самокритична анализа 

која би можела да послужи како водечки пример во регионот. 


